



ՈՐՈՇՈՒՄ
17 սեպտեմբերի 2014 թվականի №365Ա
ք. Երևան
ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԸ ՓՈԽԱՆՑԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ, ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ №0372 ԼԻՑԵՆԶԻԱՆ ՎԵՐԱՁԵՎԱԿԵՐՊԵԼՈՒ ԵՎ «ԼՈՒՍ ԱՍՏՂ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ
Հաշվի առնելով՝ 

ա) որ Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2010 թվականի սեպտեմբերի 15-ի (497Ա որոշմամբ «ԼՈՒՍ ԱՍՏՂ ՇՈՒԳՐ» սահմանափակ պատասխանատվությամբ ընկերությանը (այսուհետ՝ Ընկերություն) տրամադրվել է Հայաստանի Հանրապետության Շիրակի մարզի Ախուրյան համայնքում՝ շաքարի գործարանում կառուցված ջերմաէլեկտրակայանում, էլեկտրական էներգիայի (հզորության) արտադրության (0372 լիցենզիան (այսուհետ՝ (0372 լիցենզիա), 

բ) «ԼՈՒՍ ԱՍՏՂ» սահմանափակ պատասխանատվությամբ ընկերության 2014 թվականի սեպտեմբերի 10-ի (197 և սեպտեմբերի 11-ի (200 գրությունները, որոնցով վերջինս տեղեկացրել է սույն թվականի օգոստոսի 27-ին Ընկերության՝ «ԼՈՒՍ ԱՍՏՂ» սահմանափակ պատասխանատվությամբ ընկերությանը միանալու ձևով վերակազմակերպման մասին, ինչի ուժով նշված օրվանից դադարել է Ընկերության գործունեությունը, և խնդրել է վերաձևակերպել (0372 լիցենզիան «ԼՈՒՍ ԱՍՏՂ» սահմանափակ պատասխանատվությամբ ընկերության անվամբ, 
գ) որ «Էներգետիկայի մասին» Հայաստանի Հանրապետության օրենքի (այսուհետ՝ օրենք) 27-րդ հոդվածի 3-րդ կետի համաձայն՝ լիցենզավորված գործունեության իրականացման համար անհրաժեշտ հիմնական գույքը (շենքեր, շինություններ, կառույցներ, արտադրական հզորություններ, գործող էներգատեղակայանքներ և գծեր) վաճառելու կամ գույքի նկատմամբ իրավունքը որևէ այլ կերպ փոխանցելու համար լիցենզավորված անձը դիմում է Հանձնաժողով` համաձայնություն ստանալու նպատակով, 

դ) որ Ընկերությունը լիցենզավորված գործունեության համար անհրաժեշտ գույքի նկատմամբ իրավունքը փոխանցելիս չի դիմել Հանձնաժողովի համաձայնությունն ստանալու համար՝ այդ կերպ խախտելով Օրենքի 27-րդ հոդվածի 3-րդ կետի պահանջները, 
ե) որ Հայաստանի Հանրապետության քաղաքացիական օրենսգրքի 64-րդ հոդվածի 2-րդ մասի համաձայն՝ իրավաբանական անձի` այլ իրավաբանական անձի միանալու դեպքում միացած իրավաբանական անձի իրավունքները և պարտականություններն անցնում են վերջինիս, իսկ «ԼՈՒՍ ԱՍՏՂ» սահմանափակ պատասխանատվությամբ ընկերության կանոնադրության 1.1 կետի համաձայն՝ վերջինս հանդիսանում է Ընկերության իրավահաջորդը՝ փոխանցման ակտին համապատասխան, և 
հիմք ընդունելով «Լիցենզավորման մասին» Հայաստանի Հանրապետության օրենքի 32-րդ և Օրենքի 42-րդ հոդվածները, ինչպես նաև Հանձնաժողովի 2013 թվականի նոյեմբերի 1-ի (374Ն որոշմամբ հաստատված էներգետիկայի բնագավառում գործունեության լիցենզավորման կարգը՝ Հանձնաժողովը որոշում է.

1. Համաձայնություն տալ Ընկերության գույքի նկատմամբ իրավունքները «ԼՈՒՍ ԱՍՏՂ» սահմանափակ պատասխանատվությամբ ընկերությանը փոխանցելուն:
2. Հանձնաժողովի 2010 թվականի սեպտեմբերի 15-ի «ԼՈՒՍ ԱՍՏՂ ՇՈՒԳՐ» սահմանափակ պատասխանատվությամբ ընկերությանը էլեկտրական էներգիայի (հզորություն) արտադրության լիցենզիա տրամադրելու մասին» №497Ա որոշմամբ Ընկերությանը տրամադրված №0372 լիցենզիան վերաձևակերպել «ԼՈՒՍ ԱՍՏՂ» սահմանափակ պատասխանատվությամբ ընկերության անվամբ:
3. Օրենքի 27-րդ հոդվածի 3-րդ կետի պահանջները խախտելու համար «ԼՈՒՍ ԱՍՏՂ» սահմանափակ պատասխանատվությամբ ընկերությանը նախազգուշացնել:

4. Սույն որոշումն ուժի մեջ է մտնում 2014 թվականի օգոստոսի 27-ից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

Ռ. ՆԱԶԱՐՅԱՆ 

 ք. Երևան

 17 սեպտեմբերի 2014

600.0365.17.09.14





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

